
21 აპრილს, ხელი ეწერება ურთიერთგაგების მემორანდუმს საქართველოს მთავრობასა და კომპანია "გილეად"-ს შორის. 
ხელმოწერის ცერემონია  შედგება:  სასტუმრო "ქორთიარდ მარიოტი" - წვეულებათა დარბაზი ( თავისუფლების მოედანი # 4)   - 15:00 საათზე.
ამ ხელმოწერით საფუძველი ეყრება საზოგადოებრივი ჯანდაცვის ახალ პროექტს, რომლის ანალოგიც აქამდე არ განხორციელებულა. პროგრამის  მიზანია “C ჰეპატიტის ელიმინაცია საქართველოში” და ქვეყანაში ამ ვირუსით  გამოწვეული ავადობის და სიკვდილიანობის შემცირება, ახალი შემთხვევების აღმოცენების პრევენცია.
პროექტი ხორციელდება საქართველოს შრომის, ჯანმრთელობისა და სოციალური დაცვის სამინისტროს მიერ, ამერიკის შეერთებული შტატების დაავადებათა კონტროლის ცენტრისა და მედიკამენტის მწარმოებელი კომანია „გილეად“-ის მხარდაჭერით.
C ჰეპატიტის ელიმინაციის ღონისძიებები დაავადების პრევენციასთან ერთად, ითვალისწინებს დაავადებული პაციენტებისათვის C ჰეპატიტის სამკურნალო, ახალი თაობის მედიკამენტების მიწოდებას, ასევე აუცილებელი დიაგნოსტიკური კვლევების თანადაფინანსებას. 
პროექტის ფარგლებში ხელმისაწვდომი იქნება C ჰეპატიტის სამკურნალო ახალი თაობის პრეპარატები სოფოსბუვირი (პირველი ეტაპი) და ჰარვონი (მეორე ეტაპი), რომლებიც წინა თაობის მედიკამენტებისგან განსხვავებით გამოირჩევა მაღალი ეფექტურობით და გვერდითი მოვლენების სიმცირით.
მემორანდუმს ხელს აწერენ : პრემიერ-მინისტრი ირაკლი ღარიბაშვილი, ჯანდაცვის მინისტრი დავით სერგეენკო, კომპანია "გილეადის" გენერალური დირექტორი ჯონ  მარტინი და კომპანიის ვიცე-პრეზიდენტი გრეგ ალტონი, 
ხელმოწერის ცერემონიის დასრულების  შემდეგ,  გაიმართება შემაჯამებელი პრესკონფერენცია რომლის დროსაც ჯანდაცვის სამინისტროს და კომპანია “გილეადის” წარმომადგენლები პასუხს გასცემენ საზოგადოებისთვის საინტერესო და აქტუალურ კითხვებს.
პრესკონფერენციის ადგილი - სასტუმრო "ქორთიარდ მარიოტი"  -  მისაღები დარბაზი (თავისუფლების მოედანი #4) 
სერვისის მიმწოდებელი დაწესებულებების სია, პროგრამაში ჩართვის კრიტერიუმები, ასევე სხვა დეტალური ინფორმაცია პროგრამის შესახებ ხელმისაწვდომია სამინისტროს ვებ გვერდზე www.moh.gov.ge, ასევე ცხელ ხაზზე 1505.



